
Mikudagur 27. februar 2019 ·  Nr. 248 Sosialurin Hugskot og viðmerkingar – send sms til 225000

TÍÐINDI

Hugskot og viðmerkingar – send sms til 225000

Prinsipielt 
byggi­
loyvi givið 
til vind­
myllulund

Á bygdaráðsfundi 
í Sands kommunu 
mánakvøldið varð 
samtykt at geva Orka 
loyvi til at seta upp 
eina vindmátimastur 
í Klivaløkshaga. Sam­
tykt varð eisini at geva 
prinsipielt byggiloyvi 
til ætlaða vindmyllu­
lund.

Vindmátimasturin, 
sum talan er um, 
verður 84 metrar høg, 
og í vindmyllulundini 
verða sambært ætlan­
ini átta vindmyllur á 
2-4 MW hvør.

- Orka fer nú at 
royna, um tað ber til at 
seta upp vindmyllur í 
Klivaløkshaga, og vísir 
tað seg, at plaseringin 
er góð, hava vit skilt, 
at vindmyllulundin 
verður boðin út, sigur 
Brandur Sandoy, 

borgarstjóri í Sands 
kommunu.

Nýggj heimasíða
Á fundinum mána­
kvøldið samtykti 
Sands bygdaráð eisini 
at fara í holt við at gera 
eina nýggja heimasíðu 
til kommununa.

- Vit hava verið 
partur av felags­
kommunalu heima­
síðuni sandoyggin.
fo, men um eina tíð 
verður okkara nýggja 
heimasíða sandur.fo 
virkin. 

Brandur Sandoy 
sigur, at nýggja heima­
síðan skal verða ein 
upplýsandi og kunn­
andi heimasíða, sum 
eisini kemur at hava 
ein tíðindateig, sum 
borgarstjórin tekur til.

Vilmund Jacobsen

Rumenarin, Doru Tiberiu 
á Torvlaðnum, hevur 
verið fulltíðar útróðr­
armaður seinastu 15-16 
árini, og hann hevur 
verið á Norðhavinum 
við snellu í egnum báti á 
hvørjum ári heilt síðan 
1995. 

Soleiðis er aftur í ár, og 
hann hevur longu gjørt 
einar 3-4 túrar við snellu. 

Tað hevur ikki viðrað 
nakað serligt, men Doru 
liggur klárur at loysa, tá 
løturnar eru.

- Mánadagin vóru 
nógvir bátar norðanfyri, 
og henda dagin hevði eg 
1800 pund einsamallur. 

Tað er ein hampiliga góð­
ur útróðrardagur.

Doru Tiberiu á Torv­
laðnum sigur, at fiskurin, 
sum fæst ta fyrstu tíðina 
norðan fyri, plaga teir at 
rópa torrafisk og síðan, 
tá vit koma út í mars, 
verður sagt, at tað er 
gýtingarfiskur.

- Eg haldi, at tað sær 
væl út á Norðhavinum 
í ár. Sum seinastu árini 
eru liðin, hevur tað sæð 
betri og betri út, og nú 
er fiskiskapurin farin at 
líkjast tí, hann var tey 
góðu árini. Fiskurin er 
blandaður í stødd, og tað 
dámar okkum væl.

Hann sigur, at fiskurin, 
sum er veiddur við snellu 

á Norðhavinum higartil í 
februar, hevur verið heilt 
úr 5’arum og upp í stórar 
1’arar. 

- Jú, eg haldi, at hetta 
sær bara heilt væl út. Tað 
gleðir okkum sum rógva 
út, at fiskur er aftur at 
fáa, og nú er bara at vóna, 
at myndugleikarnir ikki 
gera feigdina um seg og 
steingja okkum úti, so­
leiðis sum tað hevur 
ljóðað, at tey hava í 
hyggju at gera vestanfyri.

Liggur klárur
Eftir so mong ár í Før­
oyum kennur rumenarin 
seg meira sum føroying 
enn rumenara. Báturin 
hjá honum er ein Stig­

fjord, sum er 30 føtur 
langur.

- Eg havi fimm snellur 
í bátinum, men eg plagi 
at brúka tær fýra, sigur 
hann.

Alt eftir, hvussu tað 
viðrar í vártíðini, plagar 
Doru Tiberiu á Torv­
laðnum at fáa einar 17-
20 dagar á snelluveiði 
norðanfyri.

- Skalt tú fáa nakað 
burtur úr várróðrinum, 
noyðist tú viðhvørt at 
leggja eitt sindur fyri, og 
neyðugt er at liggja klár­
ur, tá løturnar eru, sigur 
hann.

DORU AFTUR Á 
NORÐHAVINUM Í ÁR
Mánadagin vóru nógvir bátar norðan fyri við snellu, og henda 
dagin hevði Doru Tiberiu á Torvlaðnum 1800 pund einsamallur

- Sum seinastu árini eru liðin, hevur tað sæð betri og betri út, og nú er fiskiskapurin farin at líkjast tí, hann var 
tey góðu árini, sigur Doru Tiberiu á Torvlaðnum, sum hevur verið øll árini á Norðhavinum síðan 199

Orka hevur fingið loyvi at seta 
upp eina vindmátimastur og 
hevur eisini fingið prinsipielt 
byggiloyvi frá Sands kommunu 
til vindmyllulund í Klivaløkshaga

Orka fer at seta eina vindmátimastur 
upp í Klivaløkshaga fyri at vita, um 
staðið er egnað til vindmyllulund
Mynd: Tilvildarlig


